Nafarroako Parlamentuko Mahaiak, 2022ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Cristina Ibarrola Guillén andreak aurkezturiko galdera, Oinarrizko Osasun Laguntzari buruzko Ekintza Planari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2022ko martxoaren 14an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Cristina Ibarrola Guillén andreak, Legebiltzarraren Erregelamenduan ezarrita dagoenaren babesean, galdera hau aurkezten du, idatziz erantzun dakion:
Osasun Departamentuko Oinarrizko Osasun Laguntzari buruzko Ekintza Plana sortu zen Nafarroako Gobernuko Osasuneko kontseilariak Osasuneko zuzendari nagusiari egindako enkargu gisa, Oinarrizko Osasun Laguntzako arazo premiazkoenak konpontzeko. Aipatu planaren lehen bertsioa 2021eko martxoan aurkeztu zen, eta ondotik iritsi ziren bertsioetan geroratu egin dira ekintza eta helburu berberak, helburuak epe labur, ertain eta luzeko ekintzatzat jotzen baitziren, hasierakoak 2021eko lehen seihilekorako.
Dagoeneko, Planaren bertsioetan bildutako epe guztiak bete gabe geratu dira.
Diario de Noticias egunkarian 2022ko martxoaren 4an argitaratutako elkarrizketa batean, Iruñeko Osasun Barrutiko Oinarrizko Osasun Laguntzako kudeatzaile berriak adierazi zuen martxoaren 11n bilera bat izanen zela oinarrizko osasun eskualdeetako zuzendariekin eta hori plana “abiatzeko pistola-tiroa” izanen zela.
Zeri deritzozue plana “abiatzeko pistola-tiro” hori?
Zer helburu duzue Oinarrizko Osasun Laguntzari buruzko Ekintza Planari dagokionez eta zer epetan, legegintzaldia amaitu arte?
Iruñean, 2022ko martxoaren 7an
Foru parlamentaria: Cristina Ibarrola Guillén
